
Ek wens ek kon sê dat ons in 2019 donderstorms 
trotseer het wat die broodnodige reën gebring het 
waarvoor ons almal gebid het. Ongelukkig was dit 
nie die geval nie. Die soorte storms waarteen ons 
te staan gekom het, was felle droogtes in sekere 
gebiede, onsekerheid in alle besighede, dalende 
verkope, kontantvloei-uitdagings, skommelende 
en negatiewe wisselkoerse – trouens, negatiewe 
sentiment regoor die land as gevolg van ‘n regering 
wat ons in so baie opsigte in die steek gelaat het.  

Gelukkig was ons besigheid goed geplaas om 
hierdie storms te deurstaan, en alhoewel baie 
van ons handelaars en eindgebruikers ‘n baie 
konserwatiewe benadering tot voorraadhouding en 
nuwe aankope gevolg het, kon ons die jaar steeds 
positief afsluit. Ek is bly om te kan sê dat die laat 
reëns waarmee ons regoor die land geseën is, 
alreeds ‘n positiewe impak op al ons besighede 
gehad het, en ons bid dat dit sal voortduur. Die 
positiewe sentiment en die welige landerye regoor 
die land is uiters inspirerend vir ons bedryf hier aan 
die begin van 2020. Weens lae vooruitskattings 
en voorraadbesnoeiings op kleinhandelvlak is 
verskaffingskanale egter onder uiterste druk, en dit 
het reeds tot “uit voorraad”-situasies gelei. 

Hierdie uitgawe van Falcon Fokus sal die laaste een 
wees waarin ek sedert 2002 my gedagtes op die 
voorblad deel. Benjamin Franklin het gesê daar is net 
twee dinge seker in die lewe: die dood en belasting. 
Ek voeg graag ‘n derde by: Verandering! Warren 
G. Bennis het gesê: In die lewe is verandering 
onafwendbaar. In besigheid is dit lewensnoodsaaklik.” 

Gedagtig hieraan het ons met groot genoeë 
aangekondig dat Martin Coetzee met ingang 1 
Januarie 2020 as besturende direkteur aangestel is, 
en hom by Falcon verwelkom. 

Hy neem my rol oor wanneer ek aan die einde van 
2020 aftree. Ek is gevra  om vir ’n jaar aan te bly in ’n 
mentor- en raadgewende rol om ‘n naatlose oorgang 
te verseker. 

Martin het in Hartbeesfontein grootgeword en op 
Klerksdorp skoolgegaan. Tydens skoolvakansies 
het hy by Staalmeester gewerk, hulle familiesaak 
wat deur die vorige geslag begin is. Na matriek 
het Martin voltyds by Staalmeester in die fabriek 
en administratiewe afdelings gewerk voordat 
hy na verkope aanbeweeg het. In 2011 is hy 
as bemarkingsbestuurder aangestel en was 
verantwoordelik vir alle personeel en funksies 
wat op verkope en bemarking betrekking het. Die 
maatskappy het van krag tot krag gegroei,  en in 
2013 is Martin tot besturende direkteur bevorder 
en in die pos aangestel. Met sy ondervinding en 
kennis van die landboubedryf is ons vol vertroue dat 
hy die regte persoon is om die Falcon-span in die 
volgende fase van die maatskappy se reis in te lei. 

Ons wens Martin alles van die beste toe waar hy ’n 
nuwe en opwindende loopbaan saam met ons by 
Falcon begin. Ons weet dat elkeen van julle hom 
al die ondersteuning sal gee wat hy in die volgende 
paar maande gaan nodig hê terwyl hy sy voete vind. 

Oor die afgelope 18 jaar met my aan die stuur 
sou ons nie die groei, sukses en stabiliteit waarna 
elke maatskappy strewe, kon bereik het sonder 

die bydrae van sy personeel, verskaffers en, 
belangriker, sy handelaarsnetwerk nie. 

Elkeen van julle het tot ons sukses bygedra, en 
selfs deur beproewinge het ons as ‘n span enigiets 
trotseer wat oor ons pad gekom het. Ek salueer 
julle elkeen en bedank julle innig vir julle toewyding, 
ondersteuning en vriendskap oor die jare van 
saamwerk. Sonder dat julle dit besef het, het elkeen 
van julle my baie waardevolle lesse geleer vandat 
ek by Falcon begin het – baie dankie daarvoor. 
Mag julle voluit lewe, geseënd wees en die meeste 
doelwitte bereik wat julle vir julleself stel. 

Laastens: Falcon vier vanjaar sy 35ste bestaansjaar 
en ons bly steeds gefokus op ons visie, naamlik: “To 
be respected en recognised, year after year, as ‘n 
preferred en prominent manufacturer en supplier to 
die agricultural en turf industries in South Africa en 
Sub-Saharan countries”. Ons tema vanjaar is: “Ons 
Vernuwing, Jou Sukses”.

Hartlike groete

 

Steve Thurtell 
Direkteur 

Ns. “Moet nooit ‘n permanente besluit neem wat op 
‘n tydelike storm gebaseer is nie. Dit maak nie saak 
hoe die branders vandag woed nie, herinner jouself: 
Ook dit sal verbygaan!’” – T.D. Jakes

Nns. “As jy die sonskyn wil sien, moet jy die storm 
deurstaan.” – Frank Lane

Laaste Ns. “Ek is nie bang vir storms nie, want ek 
leer hoe om my skip te stuur.” – Louisa May Alcott

God’s Little Lambs is ‘n kleuterskool in die Howick-Wes-omgewing en ons 
ondersteun die skool al ‘n aantal jare. Ons bydraes verseker die welstand van 
die kinders en ‘n veilige en geskikte skoolomgewing vir hulle. Nadat ons gehoor 
het van pogings om by die skool in te breek , het ons seker gemaak dat al hul 
vensters diefwering kry sodat hulle veilig kan voel. En om goeie gesondheid te 

verseker, is groentebedekkingsrame vir hulle gemaak sodat hulle hul eie groente 
kan kweek en kan sorg dat al die kinders elke dag ‘n gesonde middagete kry.

Falcon-personeel betaal vir ses kinders se skoolgeld en het aangebied om 
vanjaar vir die skool se skryfbehoeftes en opvoedkundige speelgoed te betaal.

Liza Little 
Interne Verkoopsspanleier

Sheleen Vorster 
Interne Verkope Koördineerder

Louise van der Merwe 
Interne Verkope Koördineerder

Falcon-personeel is gereed vir die jaarlikse 
Gesondheidsloop / hardloop 2019. Die “tema” het 
hierdie jaar gefokus op om aktief te wees (#beactive) 
en die kleure van hul hemde was die steun vir ons 
Bokke wat die Wêreldbeker gewen het. Trots in 
groen en goud.

Falcon en die lammertjies

Gesondheidsdag 2019 
- #BEACTIVE

Storms getrotseer



Die Amazone ArgusTwin-stelsel is nou beskikbaar vir die Amazone ZA-TS/ZG-TS strooier en kan op 
enige model aangebring word wat in 2016 en later gebou is. Top kenmerke van Argus-stelsel: 

•	 Onmiddellik gereed vir bedryf. 

•	 Direk bo die strooiskywe geposisioneer: 

	 -	 veilig tussen die buitenste skutbuis en die basisbak

	 -	 daarom geen plekke waar vogtigheid, vuiligheid of kunsmis kan gaan sit nie. 

•	 Konstante aanlyn monitering van beide strooiwaaiers. 

•	 Handhaaf optimum laterale verspreiding van die kunsmis, selfs met wisselende kunsmisgehalte.

	 -	 Basis vir optimale gewasbestuur.

	 -	 Meer effektiewe gebruik van die kunsmis. 

•	 Die stelsel is ook aktief tydens grensstrooiing of indien ‘n deelwydteseksie aan- of afgeskakel word. 

•	 Outomatiese hellingvergoeding van die strooipatroon deur herverstelling van die afvoerstelselposisie. 

•	 Aan die strooier vasgeheg: geen bewegende dele nie – volledig onderhoudvriendelik en slytvry.

Amazone ArgusTwin – BESKIKBAAR
IN SA VIR RETRO-AANBRING

NUUT
Sedert die onderneming in 1985 gestig is, het die 
maatskappy beduidende verandering ondergaan 
en gegroei van ‘n klein familieonderneming tot een 
van die voorste vervaardigers en verspreiders van 
hoogs vernuwende landbou-implemente.

Met ‘n sterk voetspoor in sub-Sahara Afrika 
voer ons ons produkte suksesvol uit na meer 
as 10 ander Afrikalande. In Suid-Afrika het ons 
‘n indrukwekkende netwerk van meer as 350 

gemagtigde handelaars, waarvan ongeveer 110 
toegewyde meganisasiehandelaars is.

Die Falcon- en Locust-reeks werktuie word plaaslik 
vervaardig, met ‘n deurlopende program van 
vernuwing en verbetering om konsekwentheid 
te verseker om aan die immer veranderende 
vereistes van kliënte te voldoen. Ons voer 
ook ‘n reeks implemente in wat die plaaslik-
vervaardigdes komplementeer. Dit sluit die 

Amazone-strooiers, -spuite, -grassnyers en 
-grondbewerkingsimplemente uit Duitsland in, 
asook die Votex-stokkiekappers uit Nederland.

Falcon bestuur sy eie onderdele-afdeling en is 
die eksklusiewe verskaffer van alle oorspronklike 
Falcon-onderdele en Amazone-onderdele deur 
ons netwerk van gemagtigde handelaars. Dit 
verhoog die betroubaarheid van ons implemente en 
verminder staantyd vir die boer.

In ooreenstemming daarmee om te verseker dat ons handelaarsnetwerk altyd tred hou 
met ons produkte en die voortdurend veranderende tegnologie, het Falcon, in vennootskap 
met ons handelaar NWK in Noordwes, Amazone-opleiding by die NWK-opleidingsentrum 
in Lichtenburg aangebied. Opleiding het oor twee dae gestrek (9 en 10 Oktober) met 
teoretiese opleiding oor die hele Amazone-reeks implemente en was uitgebreid, met 
gefokuste tegniese opleiding op die Amazone ZA-TS- en ZA-M-kunsmisstrooiers. Die 
opleiding is aangebied deur Ruben van der Merwe (nasionale produkbestuurder), Vernon 
Lötter (tegniese adviseur van Amazone) en Isak Nel (streeksverkoopsbestuurder). Die 
opleiding is goed ontvang deur personeel van NWK, wat van alle departemente afkomstig 
was, en was goed bygewoon, met altesaam 26 personeel oor die twee dae.

Ruben van der Merwe

Met die reënseisoen van 2019 wat ‘n bietjie laat 
begin het, en met opleidingsessies wat aangepas 
en geskuif moes word, wou ons die jaar op `n 
behoorlike noot afsluit met ‘n laaste, nodige, 
inligtingsessie. Falcon het op 3 Desember `n 
opleidingsdag vir Afgri-Noord gehou, waar daar 
die oggend `n teoretiese sessie was en die 
middag `n praktiese sessie op spuite en strooiers 
vir al die tegnikusse en bemarkers. 19 van Afgri 
se personeel het die geleentheid by hulle tak op 
Grootvlei bygewoon.

Bennie de Villiers

Vanaf November 2019 is die AmaTron 3 ISOBUS-terminaal van Amazone vervang met die 
vernuwende en algeheel nuwe, selfontwikkelde “tabletstyl”-AmaTron 4. 

Met die nuwe AmaTron 4 ISOBUS-terminaal en sy 8”-multikontak-kleurskerm het AMAZONE 
‘n ISOBUS-terminaal ontwikkel waar gemaklike in-die ry-beheer normaal is. Die lae-refleksie-
skerm beteken maklike lees en vinnige invoer van die nodige inligting. Die 12 sagte toetse 
bykomend tot die 12 skakelareas op die kontakskerm maak intuïtiewe beheer moontlik, hetsy 
in die dag of nag. Maklik en vinnige navigasie geskied tabletstyl met die vee van jou vinger oor 
die skerm, om maar net nog een van die vele kenmerke van hierdie nuwe ISOBUS-terminaal te 
noem. Outomatiese verskyning van die skakelareas via nabyheidsensor.

Amazone-opleiding met Afgri in Grootvlei

AmaTron 4 – Bestuur alles

35 jaar van ons vernuwing, jou sukses

Opleiding in die Noordweste

‘n Nuwe lid van die vleëlfamilie – F290 Flail Mower
Die Falcon F290 Flail Mower is geskik vir ‘n wye spektrum snyaanwendings. Dit sluit in 
mulch van mielie-/koringreste, weiding- en boordinstandhouding, algemene bosopruiming, 
en instandhouding van paaie en ander openbare geriewe. Anders as Falcon se “Flal 
Cutters”, is dit nie bedoel vir volgehoue versnippering en mulch nie, maar is eerder geskik 
vir instandhoudingsaanwendings in gebiede sonder buitensporig groot soliede materiale 
(gewoonlik minder as 25 mm in deursneë). Dit is egter in staat tot breër snywydtes. Vanweë 
die horisontale ontwerp en omhulde snykamer bied hierdie implement voorspelbare en 
konsekwente resultate met hoë vlakke van veilgheid. NUUT

1989
 Bou van fabriek in Merrivale – FW de Klerk openingseremonie

1988
 Piesang lem	            Rotorspreader	                      Limespreader

1985
 “Rotaslasher” - Falcon 150

2013
 Bedformer (middel beddingvormer)

2016
 40 000 implemente                       F210 TurfPro Finishing Mower

1996
 10 000 implemente 

2003
 20 000 implemente                                       Fieldmulcher    Haymaker® F80/350V    Falcon 2- en 3-skaarploeg                     Grassmulcher

1990
 Blowermower 

Amazone strooiers                     3m Slasher              

1993
 Rotavator 

2008
 Finishing Mower 

2009
 Locust 

1995
  Rotagang®                                                              Rota-Sled 

2006
Amazone spuite             Uniloader® 

2007
 Amazone Catros      Amazone Groundkeeper 

2005
 SD Mulcher  

1994
 Baalvurk 

1987
 Hooimaker®

1997
 Votex 

2010
 30 000 implemente

2020
 F290 Flail Mower

2015
 Vleëlsnyer       Flexwing

